
DEVELOPMENT OF STUDENTS' CREATIVE COMPETENCE AS A PEDAGOGICAL PROBLEM 

Annotation 

Pedagogical conditions for training future teachers as creative individuals are studied in the article from a theoretical and 

practical point of view. Pedagogical conditions aimed at the development of the system of knowledge, skills and qualifications, 

the content of functions that stimulate self-creative development are highlighted in them. There are also features specific to the 

modern requirements for the teacher's professional activity. 

Key words: Creativity, creative competence, creative competence, professional training, self-development, knowledge, skills, 

competence, stages of creativity development, creativity, curiosity. 

 

РАЗВИТИЕ ТВОРЧЕСКОЙ КОМПЕТЕНТНОСТИ СТУДЕНТОВ КАК ПЕДАГОГИЧЕСКАЯ ПРОБЛЕМА 

Аннотация 

В статье с теоретической и практической точки зрения изучаются педагогические условия подготовки будущих 

учителей как творческих личностей. В них выделены педагогические условия, направленные на развитие системы 

знаний, умений и навыков, содержание функций, стимулирующих самотворческое развитие. Существуют и 

особенности, характерные для современных требований к профессиональной деятельности учителя. 

Ключевые слова: Креативность, творческая компетентность, творческая компетентность, профессиональная 

подготовка, саморазвитие, знания, умения, компетентность, этапы развития креативности, креативность, 

любознательность. 

 

TALABALAR KTEATIV KOMPETENTLIGINI RIVOJLANTIRISH PEDAGOGIK MUAMMO SIFATIDA 

Annotatsiya 

Maqolada bo‘lajak o‘qituvchilarni kreativ shaxs sifatida tayyorlashning pedagogik shart-sharoitlari nazariy va amaliy jihatdan 

o‘rganilgan. Ularda bilim, ko‘nikma va malakalar tizimini rivojlantirishga qaratilgan pedagogik shart-sharoitlar, o‘zini-o‘zi ijodiy 

rivojlantirishni rag‘batlantiradigan funktsiyalar mazmuni yoritilgan. Shuningdek o‘qituvchining kasbiy faoliyatiga qo‘yiladigan 

zamonaviy talablarga xos xususiyatlar o‘rin olgan. 

Kalit so‘zlar: Kreativlik, kreativ kompetentlik, ijodiy kompetensiya, kasbiy tayyorgarlik, o‘z-o‘zini rivojlantirish, bilim, 

ko‘nikma, malaka, kreativlikni rivojlantirish bosqichlari, ijodkorlik, qiziquvchanlik. 

 

Kirish. Modernizatsiyalangan jamiyatda ijtimoiy-

iqtisodiy sohalarda tub o‘zgarishlar ro‘y bermoqda. Mavjud 

voqeliklarga javoban, mamlakatimiz oliy ta’limi tizimi ham 

o‘zgarmoqda, bu esa talabalarning innovatsion ta’limini va 

kreativ rivojlanishini malakali, kreativ va kasbiy jihatdan 

amalga oshira oladigan o‘qituvchilarga ehtiyojni yuzaga 

keltirmoqda. Zamonaviy o‘qituvchini ham kasbiy, ham kreativ 

shaxs sifatida tayyorlashning yangi pedagogik asoslarini 

ishlab chiqish asosiy muammolardan biridir. Bo‘lajak 

o‘qituvchi-larning kasbiy tayyorgarligini oshirish uchun 

axborotlarni izlash uning kreativ kompetensiyalarini shakllan-

tirish va rivojlantirishni nazarda tutmoqda [1]. Bo‘lajak 

o‘qituvchilarda muvaffaqiyatli o‘zlarini namoyon qilish omili 

va barkamol-likning asosiy sharti sifatida kreativ 

kompetentlikni rivojlantirishga yordam beradigan yagona 

ijodiy rivojlana-yotgan ta’lim maydoniga aylantirish zarurati 

mavjud. 

Talabalarda bilim, ko‘nikma va malakalar tizimini 

rivojlantirishga qaratilgan an’anaviy pedagogik faoliyat 

o‘qituvchining kasbiy faoliyatiga qo‘yiladigan zamonaviy 

talablarga zid keladi, asosiy e’tiborni o‘qituvchilik 

funktsiyasidan o‘zini-o‘zi ijodiy rivojlantirishni 

rag‘batlantiradigan funktsiyaga o‘tkazishga qaratadi. 

Ta’limning asosiy qiymati sub’yektning shaxsning ijodiy 

salohiyatidan kelib chiqqan holda kasbiy faoliyatda o‘zini-o‘zi 

anglash qobiliyati va samarali kasbiy rivojlanishning asosidir. 

Bo‘lajak o‘qituvchi va uning pedagogik ishda muvaffaqiyatli 

o‘zini-o‘zi amalga oshirishi uzluksiz pedagogik ta’lim orqali 

shakllanishiga yordam beradigan kasbiy kompetentsiya 

tarkibida ifodalanadi. 

Mavzuga oid adabiyotlar tahlili. S.L.Rubinshteyn 

kreativlikni “Inson faoliyati” deb ta’riflaydi, Ilyin esa kreativ 

inson ijtimoiy ahamiyatga ega bo‘lgan yangi moddiy va 

ma’naviy qadriyatlar deb ta’riflaydi [2]. N.V.Kuzmina bu 

kontseptsiyani ko‘rib chiqadi va o‘qituvchilar faoliyatida 

ijodiy jihatlarning ahamiyatini pedagogik deb hisoblaydi, 

talabalarning hayoti va kelajakdagi faoliyati, o‘z-o‘zini 

tarbiyalash, o‘z-o‘zini tashkil etish va o‘zini-o‘zi boshqarishga 

o‘rgatish demakdir deydi [3]. J.Guilford kreativlikni 

tavsiflaydigan qator individual qobiliyatlarni ko‘rsatadi: fikrni 

maqsadga muvofiq yo‘llay olish, o‘ziga xoslik (originallik), 

qiziquvchanlik, farazlar yaratish qobiliyati, xayol qila olish 

(fantaziya) [4]. A.X.Maslou kreativlikni inson tabiatining 

fundamental xarakteristikasi sifatida ko‘radi, ya’ni barcha 

insonlardagi tug‘ma qobiliyat, lekin hayoti davomida ma’lum 

ijtimoiy to‘siqlar natijasida yo‘qolib ketadi, deb hisoblaydi [5]. 

F.Baron, D.B.Bogoyavlenskaya, V.N.Drujininlar talqinida 

ijodiy fikrlashni rivojlantirish bo‘yicha treninglar faqat tashqi, 

faqat ishtirok etadigan jarayonlar sifatida tobora ko‘proq 

tanqid qilinganligi aytib o‘tilgan. [6]. T.A.Barisheva va 

Yu.A.Jigalovalar pedagogikada kreativlikni tizimli (ko‘p 

bosqichli, ko‘p o‘lchamli) psixik (ruhiy) ta’lim sifatida talqin 

etib, unga faqatgina intellektual potensialni emas, balki 

motivatsiya, emotsiya, estetik rivojlanish darajasi mavjudligi, 

kommunikativ parametrlari, kompetentligi va hokazolarni ham 

kiritadi [7]. G.N.Ibragimova interfaol o‘qitish jarayonida 

ta’lim oluvchilarda kreativlikni rivojlantirish bosqichlarini 

quyidagicha ifodalab o‘tgan: reproduktiv-tavakkalchilik 

bosqichi, ijodiy-izlanish tadqiqotchilik bosqichi, kreativlik, 

novatorlik bosqichi [8].  

Fikrlarning tahlili sifatida aytish mumkinki, shaxsiy 

xususiyat sifatida kreativlik - yangi va qimmatli g‘oyalar, 

tushunchalar va moddiy natijalar yoki faoliyat mahsulotlaridir. 

Tadqiqot metodologiyasi. Bo‘lajak o‘qituvchilarning 

kreativ kompetentligini rivojlantirish kontseptsiyasi quyidagi 

g‘oyalarga asoslanadi: 

– ijodiy kompetentsiya – o‘qituvchining tipik va 

g‘ayrioddiy pedagogik vaziyatlarda o‘z harakatlarining 

muvaffaqiyatini ta’minlaydigan integral kasbiy va shaxsiy 

xususiyat, o‘qituvchining kasbiy mahoratini shakllantirishning 

tizimli tarkibiy qismi, uning samaradorligi omili. 

– bo‘lajak o‘qituvchining ijodiy kompetentsiyasini 

shakllantirish va rivojlantirish omili - bu ijodiy 

rivojlanayotgan ta’lim maydoni bo‘lib, u kasbiylashtirish 

uchun qulay shart-sharoitlarni yaratadi: izlanish muhiti, 

hamkorlikning erkin o‘z-o‘zini rivojlantirishi, talablarga 

muvofiq individual ta’lim yo‘nalishini tanlash, professional 

moyillik. 

Tahlillar va natijalar. Kreativlik - bu so‘zni sodda 

qilib aytganda, yaratuvchanlik, ijodkorlik degan ma’nolarni 

anglatadi. Ya’ni bu bir xillikdan qochish, faoliyatga yangicha 

yondashish ko‘nikmasidir. Ijodkorlik - bu jismoniy va ijtimoiy 

ta’lim muhiti, o‘qituvchilar va talabalarning munosabati va 

fazilatlari o‘rtasidagi o‘zaro ta’sir va idrok qilinadigan 

mahsulotni (bu g‘oya yoki jarayon, shuningdek, moddiy narsa 

bo‘lishi mumkin) ishlab chiqaradigan aniq muammolarni hal 

qilish jarayoni.  

Bo‘lajak o‘qituvchining ijodiy kompetentsiyasini 

rivojlantirish jarayoni quyidagi tamoyillar asosida qurilsa 

samarali bo‘ladi:  

bo‘lajak o‘qituvchining ijodiy kompetensiyasini 

shakllantirish jarayonida shakllantirish va rivojlanishning 

birligi;  

uzluksizlik, kasbiylashtirish jarayonida bo‘lajak 

o‘qituvchining umumlashtirilgan ta’lim trayektoriyasi va 

individual ta’lim yo‘nalishining o‘zaro bog‘liqligi;  

bo‘lajak o‘qituvchining o‘qituvchilik tajribasining har 

qanday jihatlariga nisbatan yo‘naltiruvchi-izlanish 

pozitsiyasini shakllantirish;  

 talabalarni boyitish, qo‘shimcha, hamrohlik qiluvchi 

turli xil ta’lim dasturlariga kiritish;  

pedagogik bilim, mahorat, shaxsiy fazilatlarni 

kengaytirishga qaratilgan innovatsion ijodiy o‘zini-o‘zi 

rivojlantirish strategiyasida bo‘lajak o‘qituvchining ijodiy 

kompetensiyasining rivojlanish darajasini oshirishni 

ta’minlaydi. 

Bo‘lajak o‘qituvchilarning o‘zini-o‘zi ijodiy 

rivojlantirish kompetensiyalari 

Ijodkorlik nisbatan barqaror shaxsiy xususiyatdir, 

degan xulosaga kelishimiz mumkin. Ta’lim sohasida 

paradigma, ijodkorlik ba’zi dinamik xususiyatlarni qo‘shadi va 

bu ma’no ikkalasiga ham alohida yondashuvni o‘z ichiga 

oladi. Ta’lim amaliyoti shuni ko‘rsatadiki, “Ijodkorlik”ga 

yo‘naltirilgan o‘qitish juda samarali. 

 

 
 

Epshteynning so‘zlariga ko‘ra, “Ijodiy kompetensiya” 

olingan bilimlardan mustaqil foydalanish, o‘z-o‘zini 

takomillashtirishdir, inson bilim tizimini to‘ldirishi va unga 

intilishi mumkin. Pedagog olimlardan O.Musurmonova, 

N.Egamberdiyeva, E.Yuzlikayeva, Sh.Sharipov, 

Sh.Shodmonovalarning ilmiy izlanishlarida talabalarda 

kreativlik sifatlarini  rivojlantirishning kasbiy-innovatsion 

tayyorgarligini shakllantirishdagi o‘ziga xos jihatlari, 

kreativlik sifatlarini rivojlantirishga ta’sir etuvchi ijtimoiy 

omillar, shaxsning faolligi, shuningdek, talabalarda tanqidiy, 

kreativ tafakkurni shakllantirish yo‘llari va shakllari, mavjud 

pedagogik shart-sharoitlari, didaktik ta’minoti, shuningdek 

pedagogik kreativlik mazmuni yoritib berilgan. 

Bo‘lajak o‘qituvchilar shaxsining shakllanish 

bosqichlari quyidagilarda namoyon bo‘ladi. 

1-bosqich. Pedagogika, psixologiya, falsafa, etika kabi 

fanlar (turkum fanlar)ning nazariy-metodologik asoslarini 

o‘zlashtirish. 

2-bosqich. O‘zlashtirilgan nazariy bilimlarni uzlukli 

va uzluksiz pedagogik amaliyot davrida, shuningdek, amaliy 

mashg‘ulotlar, mustaqil ta’lim jarayonlarida amaliyotga tadbiq 

etish ko‘nikmalarini hosil qilish. 

3-bosqich. Mustaqil ravishda o‘qib-o‘rganish va ijodiy 

izlanish asosida hosil qilingan amaliy ko‘nikmalarning 

malakalarga aylanishiga erishish. 



O‘zMU xabarlari                        Вестник НУУз                           ACTA NUUz FALSAFA 1/2 2024 

 

 

 
 

- 175 - 
 

  

4-bosqich. Mavjud nazariy bilim, amaliy ko‘nikma-

larga tayangan holda kasbiy faoliyatni samarali tashkil etishga 

pedagogik-psixologik jihatdan tayyorlanish [9]. 

Pedagog tomonidan ushbu shakllarda kasbiy 

faoliyatning samarali tashkil etilishi bo‘lajak pedagoglarning 

kreativligi qay darajada ekanligiga bog‘liq bo‘ladi. Kreativ 

fikrlash har bir ijtimoiy sohada yaqqol aks etishi mumkin. 

O‘qituvchining ijodkorligi esa, u tomonidan tashkil etiladigan 

kasbiy faoliyatni tashkil etishga ijodiy (kreativ) yondasguvida 

aks etadi. Talabalarda kreativlikni rivojlantirish ta’lim 

mazmunini o‘zlashtirishda ularning bilim saviyasi, 

o‘zlashtirish darajasi, ta’lim manba’i, didaktik vazifalariga 

qarab, munosib ravishda o‘qitish jarayonini tashkil etishni 

talab qiladi. 

O‘zbekiston Respublikasini yanada rivojlantirish 

bo‘yicha Harakatlar strategiyasida “Uzluksiz ta’lim tizimini 

yanada takomillashtirish, sifatli ta’lim xizmatlari, 

imkoniyatlarini oshirish yosh avlodning ijodiy va intellektual 

salohiyatini qo‘llab-quvvatlash va ro‘yobga chiqarish” kabi 

ustuvor vazifalar belgilab berilgan. Shunga muvofiq 

zamonaviy yondashuv faoliyati asosida talabalarning 

kreativlik kompetent-ligini rivojlantirish muhim ahamiyat 

kasb etadi.  

Kreativ kompetentlik – pedagogik faoliyatga nisbatan 

tanqidiy va ijodiy yondashish, o‘zining ijodkorlik 

malakalariga egaligini namoyish eta olishdir. 

Kreativlik uchun quyidagilar muhim hisoblanadi 

 
1 Pedagogik masalalarning ko‘p xilligi va ularni hal etishning variativligini tushunish. 

2 O‘z mahoratining darajasi va tavsifini hamda uni rivojlantirish mumkinligini tushunish, uni takomillashtirish xohishi.  

3 Yangi yechimlar zarurligini tushunishi va unga psixik tayyorgarlik hamda uni amalga oshirishga ishonch. 

 

Kreativlik shaxsni yaxlit holda yoki uning muayyan 

xususiyatlarini tavsiflaydi va iqtidorning muhim omili sifatida 

ham aks etadi. Qolaversa, kreativlik zehni o‘tkirlikni belgilab 

beradi, “talabalar e’tiborini ta’lim jarayoniga faol jalb etishni 

ta’minlaydi”. Tajribali mutaxassis pedagoglar kabi bo‘lajak 

o‘qituvchilar ham o‘zlarida kreativlik sifatlari mavjudligi va 

uning darajasini aniqlab boradi.  

E.P. Torrens fikricha, “kreativlik” tushunchasi 

negizida quyidagilar yoritiladi:  

– muammoni yoki ilmiy farazlarni ilgari surish;  

– farazni tekshirish va o‘zgartirish;  

– qaror natijalarini shakllantirish asosida muammoni 

aniqlash;  

– muammo yechimini topishda bilim va 

qobiliyatlarning o‘zaro qarama-qarshiligiga nisbatan 

ta’sirchanlik [10]. 

Demak ushbu fikr nuqtai nazaridan aytish mumkinki, 

bunda quyidagi pedagogik shart-sharoitlarga amal qilish 

lozimligi nazarda tutiladi:  

ta’lim oluvchilarda kreativ faoliyatni egallash 

mayllarini qaror toptirish, bilish ehtiyojlarini shakllantirish va 

ta’lim jarayonida mustaqillikni namoyon qilish muhitini 

ta’minlash; 

ta’lim oluvchilarda ijodiy fikrlash uchun qulay 

imkoniyat yaratish, ta’lim oluvchilar tomonidan bayon 

qilingan turli xildagi fikrlar va g‘oyalarni bag‘rikenglik bilan 

qabul qilish hamda ularning o‘quv jarayonidagi faolligini 

ta’minlash, har bir ta’lim oluvchida uning ijodiy fikrlashga 

qodirligi haqidagi ishonchni qaror toptirish, ularning ijodiy 

faolliklarini muntazam rag‘batlantirish; 

o‘quv jarayonini ta’lim oluvchi shaxsning xususiyat-

lari, ehtiyojlari va intellektual salohiyatidan kelib chiqqan 

holda individuallashtirish; 

ta’lim oluvchilarda individual, kichik guruhlar va 

jamoada ishlash ko‘nikmalarini shakllantirish, ularning ijodiy 

imkoniyatlarini kengaytirish, ularni muammolarni hal qilishda 

tayyor, standart yechimlar bilan birga nostandart yechimlar 

qabul qilishga undash; 

kreativ faoliyatni rivojlantirishning asosi bo‘lgan 

kognitiv bilimlarni amalda qayta ishlab chiqish va 

takomillashtirish imkonini beradigan interfaol mashg‘ulot 

shakllari va metodlarini tanlash va tatbiq etish va hokazo.  

Xulosa va takliflar. Yuqoridagilarga asosan aytish 

mumkinki, kasbiy pedagogik ta’lim jarayonini innovatsion 

g‘oyalar asosida qayta qurish talabalarning kreativ faoliyatini 

samarali rivojlantirish imkonini beradi. Buning natijasida 

bo‘lajak o‘qituvchilarda ijodiy faoliyat ko‘rsatish, 

tashabbuskorlikka undash imkoniyati vujudga keladi. Bundan 

tashqari bo‘lajak o‘qituvchilarning kreativ kompetentligini 

fikrlaridagi, sezgilaridagi, muloqotlaridagi, alohida faoliyat 

turidagi, ijodiy yondashish va bilish darajasi deb ta’riflash 

mumkin.  

Kreativlik shaxsni rivojlantiruvchi kategoriya sifatida 

inson ma’naviyatining ajralmas qismi bo‘lib, shaxsni o‘z-

o‘zini rivojlantirish omili, shaxsiy jonbozlikning asosi, shaxs 

ega bo‘lgan bilimlarning ko‘pqirrali ekanligida emas, balki 

yangi g‘oyalarga intilishda va hayotiy muammolarni yechish 

jarayonida kutilmagan va noodatiy qarorlar chiqarishda 

namoyon bo‘ladi. 

Takliflar shundan iboratki, bo‘lajak o‘qituvchilarni 

kreativ fikrlashga o‘rgatish uchun quyidagilarga amal qilish 

zarur: 

1. Innovatsion, novator, original, nostandart va 

noodatiy tasavvurni tasirchan ifodalashga qaratilgan 

g‘oyalarni ishlab chiqish va dars jarayonlariga tadbiq etish. 

2. Amaliy, natijaviy, tejamli, optimal samarali 

yechimlarni o‘ylab topish. 

